
Modak eta sustraiak 
Ikastola ez dago modan. Progreek 

diotenez: «La ikastola ya no se lleva». 
Ikastola arrastorik utzi gabe desager-
tuta ere: «¿qué pasa, tío?». «Ya no se 
lleva la ikastola, ni se lleva la Revolu
ción. Ahora se llevan el verde con 
motas amari l las , y el l iberal-paso-
tismo». 

Noski! 
Ikastola ez dago modan. Baina fas-

zismoaren garaiko arrakastarik handie-
netako bat, harrigarriena agian, herri-
korena segurki, euskal ikastola izan da. 
Eta bada garaia ikastoletako lan harri-
garria mamitu duten irakasle, andreño 
eta sustatzaile guztiei txalorik bihozko-
rrena bidaltzeko. Oraintxe batez ere, 
batetik eta bestetik ostikoak eta saldu-
keriak ugaltzen diren mementu ho-
netan. 

Gainditu egin behar da ikastolen 
sarea. Dudarik ez. Eskola sare osoa 
behar da irabazi eta euskaldundu. Ho-
rretan gaude: gutxiengoa baizik ikutzen 
ez duen ikastolatik, euskal nozio-eskola 
publiko eta euskaldun bakarrera. 

Baina gu ez gara ikastolaz lotsatzen, 
eta ez diogu ikastola-sarea Recalde-n 
erregalatuko; eta Barrionuevo eta 
García Danboreneari ere Ikastola 
sarea gure herri xeheak sortu du; eta ez 
du sortu Ana Ariz, Huertas, Mugica 
Herzog, eta gainerako euskaltzale su-
harrei debaldetan emateko. Ikastola 
gurea da, zinez; eta ez gure etsaiena. 

Gu españar eskola inperialista eta es-
kuindarraz lotsatzen gara. Gure haurrei 
«anillo» delakoa jartzen zien eskola 
a r r o t z a z ; g u r e e u s k a l d u n umee i 
konpas-punttaz mihi azpia ziztatzen 
zien «escuela imperial»az; Andeetako 
Ketxwei eta aymarei Fernando el Cató-
licor-en balentria lotsagarriak irakasten 
zienaz. Ez euskal eskola nazionalaren 
hazia erein duen sare miresgarriaz. 

Garantiarik gabe, eta nola edo hala, 
«dilista-platerkada» baten truke dena 
emateko prest daudenak dira erru-
dunak. Ikastola PSOE-ren eskuetan 
jarri dutenak preseski. 

Alferrik da aitzekiatan jardutea: zuek 
erregalatu nahi duzue frankismo ga-
raiko urterik gogorrenetan herri honek, 
nekez eta minez, eraiki duen gaztelurik 
sendoena. 

